
Shri Shakambhari Pratahsmaranastotram

ಶ್ರೀಶಾಕಂಭರೀಪ್ರಾತಃಸ್ಮರಣಸ್ತೋತ್ರಂ

ಪ್ರಾತಃ ಸ್ಮರಾಮಿ ತವ ಶಂಕರಿ ವಕ್ತ್ರಪದ್ಮಂ
ಕಾಂತಾಲಕಂ ಮಧುರಮಂದಹಸಂ ಪ್ರಸನ್ನಂ .

ಕಾಶ್ಮೀರದರ್ಪಮೃಗನಾಭಿಲಸಲ್ಲಲಾಟಂ
ಲೋಕತ್ರಯಾಭಯದಚಾರುವಿಲೋಚನಾಢ್ಯಂ .. 1..

ಪ್ರಾತರ್ಭಜಾಮಿ ತವ ಶಂಕರಿ ಹಸ್ತವೃಂದಂ
ಮಾಣಿಕ್ಯಹೇಮವಲಯಾದಿವಿಭೂಷಣಾಢ್ಯಂ .

ಘಂಟಾತ್ರಿಶೂಲಕರವಾಲಸುಪುಸ್ತಖೇಟ-

ಪಾತ್ರೋತ್ತಮಾಂಗಡಮರೂಲ್ಲಸಿತಂ ಮನೋಜ್ಞಂ .. 2..

ಪ್ರಾತರ್ನಮಾಮಿ ತವ ಶಂಕರಿ ಪಾದಪದ್ಮಂ
ಪದ್ಮೋಭವಾದಿಸುಮನೋಗಣಸೇವ್ಯಮಾನಂ .

ಮಂಜುಕ್ವಣತ್ಕನಕನೂಪುರರಾಜಮಾನಂ
ನಂದಾರುವೃಂದಸುರವೀರುಧಮಾರ್ಯಹೃದ್ಯಂ .. 3..

ಪ್ರಾತಃ ಸ್ತುವೇ ಚ ತವ ಶಂಕರಿ ದಿವ್ಯಮೂರ್ತಿಂ
ಕಾದಂಬಕಾನನಗತಾಂ ಕರುಣಾರಸಾದ್ರೀಂ .

ಕಲ್ಯಾಣಧಾಮ ನವನೀರದನೀಲಭಾಸಾಂ
ಪಂಚಾಸ್ಯಯಾನಲಸಿತಾಂ ಪರಮಾರ್ತಿಹಂತ್ರೀಂ .. 4..

ಪ್ರಾತರ್ವದಾಮಿ ತವ ಶಂಕರಿ ದಿವ್ಯನಾಮ
ಶಾಕಂಭರೀತಿ ಲಲಿತೇತಿ ಶತೇಕ್ಷಣೇತಿ .

ದುರ್ಗೇತಿ ದುರ್ಗಮಮಹಾಸುರನಾಶಿನೀತಿ
ಶ್ರೀಮಂಗಲೇತಿ ಕಮಲೇತಿ ಮಹೇಶ್ವರೀತಿ .. 5..

ಯಃ ಶ್ಲೋಕಪಂಚಕಮಿದಂ ಪಠತಿ ಪ್ರಭಾತೇ
ಶಾಕಂಭರೀಪ್ರಿಯಕರಂ ದುರಿತೌಘನಾಶಂ .

ತಸ್ಮೈ ದದಾತಿ ಶಿವದಾ ವನಶಂಕರೀ ಸಾ
ವಿದ್ಯಾಂ ಪ್ರಜಾಂ ಶ್ರಿಯಮುದಾರಮತಿಂ ಸುಕೀರ್ತಿಂ .. 6..

ಇತಿ ಶ್ರೀಶಾಕಂಭರೀಪ್ರಾತಃಸ್ಮರಣಸ್ತವಃ ಸಂಪೂರ್ಣಃ ..

